
TI prezanton një raport vlerësimi për Shqipërinë/Financimi Zgjedhor - Ligji nuk siguron Proces të Rregullt

Në datën 8 shtator 2016, Transaprency International prezantoi të parin Vlerësim Kombëtarë të Sistemit të Integritetit (National Integrity System Assessment for Albania) NIS si një skanim i gjendjes aktuale të institucioneve shqiptare kundrejt korrupsionit. Në NIS Shqipëri, u konsideruan tre momentet e vlerësimit që nxjerrin në pah boshllëqe dhe mangësi domethënëse në kuadrin ligjor me ndikim ne mosfunksionimet në praktikë. Problemet e strukturimit ligjorë sipas NIS, janë më akute në këto tre drejtime: pavarësia, integriteti dhe financimi i partive politike.
Duke konsiderua mjaft problematik aspektin e fundit, financimin e partive politike, TI organizoi një Panel me titull Roli i Partive Politke në Sistemin e Integritetit, si aplikohet zbardhja e burimeve të partive dhe fushatave, The role of Politcal Parties in the Integrity System What’s the use of pro-active disclosure of party and compaign foundons sources. Duke qënë kjo temë një nga aspektet e punës së organziatës tonë edhe në kuadër të programit të antarëve të Dhomës Zgjedhore për Lobim për Ligjin e Ri Zgjedhor, dy nga ekspertët e AIS të angazhuar edhe në projektin në fjalë (V Gumi dhe A. Brahaj), kontribuan dhe u bënë pjesë e debatit për të evidentuar nevojat për ndërhyrje mbi këtë temë. Konkretisht në këtë panel folës kryesor ishte zoti Viktor Gumi ekspert në cështje të financimit të partive politike. Të tjerë panelist zoti Denar Biba Nënkryetar i KQZ, zoti Oerd Bylykbashi deputet dhe bashkëkryetar i Komisionit për Reformën Zgjedhore dhe zoti Quentin Reed si ekspert i pavarur në cështje të antikorrupsionit.

Përmes eksperti Ligjor pranë AIS, u prezantuan dy aktivitete të organizatës në kuadër të Transparencës me Shpenzime Zgjedhore apo të Partive: 1. Procesi gjyqësor AIS kundrejt tre partive kryesore për akses informimi në kohe reale mbi shpenzimet dhe donacionet zgjedhore dhe 2. Propozime për ndryshime dhe rregullime ligjore në cështje të Financimit dhe Auditimit të Partive Politike.

Debati pati momente tepër të mprehta ku palët ishin dakord mbi faktin që Ligji Aktual nuk ka asnjë rregullim të qartë mbi kompetencat institucionale në cështje të kontrollit dhe sanksionit për subjektet elektorale dhe financuese. Po njësoj u vu theks tek aspekti i hetimit institucional e penal, për shpenzimet elektorale dhe tek rregullimet më të qarta të standardit të auditimit.

Ndërhyrjet e një përfaqësuesi tjetër nga shoqëria civile si zoti Mentor Kikia në Panel bënë të mundur evidentimin e modeleve të mira dhe me rezultate konkrete të investigimit nga shoqërisë civile dhe media.

Megjithëse  nuk ishte një event në kuadër të aktiviteteve të listuara për Projektin e Dhomës, ky panel i TI ishte mjaft i dobishëm në referimin e qartë dhe të pakontestueshëm të nevojës për ndryshim ligjor në kapitullin mbi cështje të financimit elektoral dhe auditimit. Duke pasur të pranishëm aktorë të rëndësishëm dhe njëkohësisht anëtar të komisionit parlamentar për Reformën Zgjedhore referimi i gjetjeve dhe analizës në kuadër të programit të Dhomës shërbyen si komunikim konkret për defektet dhe mangësitë që duhet rregulluar menjëherë përmes ndryshimeve në Kod.

Paneli u ndoq nga përfaqësues të OSBE, Delegacioni i EU  dhe ambasador të vendeve të EU në Tiranë.

